
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпасö вежсьöмъяс пыртöм кузя Коми Республикаса Государственнöй Сöветлöн законодательнöй водзмöстчöм йылысь 
Россия Федерацияса Оланподувлöн 104 статья серти, Россия Федерацияса Федеральнöй Собраниелöн Государственнöй Думаса Регламентлöн 103, 104 статьяясö кутчысьöмöн Коми Республикаса Государственнöй Сöвет шуис:

1. Пыртны Россия Федерацияса Федеральнöй Собраниелöн Государственнöй Думаö законодательнöй водзмöстöм серти "Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпасö вежсьöмъяс пыртöм йылысь" федеральнöй оланпас бала (водзö – федеральнöй оланпас бала) (содтыссьö).

2. Мöдöдны тайö Шуöмсö да федеральнöй оланпас баласö Россия Федерацияса Федеральнöй Собраниелöн Государственнöй Думаö, Россия Федерацияса Федеральнöй Собраниелöн Федерация Сöветö, Федерация Сöветö пырысьяслы – Коми Республикаöс петкöдлысьяс И.В. Васильевлы, Е.Н. Трофимовлы, Коми Республикасянь Россия Федерацияса Федеральнöй Собраниелöн Государственнöй Думаын депутат Ю.А. Спиридоновлы, Россия Федерациялöн субъектъясса государственнöй власьтлöн законодательнöй (бöрйöм) органъясö.

3. Корны Россия Федерацияса Федеральнöй Собраниелöн Государственнöй Думаын депутат Юрий Алексеевич Спиридоновöс ошкыны Россия Федерацияса Федеральнöй Собраниелöн Государственнöй Думаса заседание вылын Коми Республикаса Государственнöй Сöветлысь тайö водзмöстчöмсö.

4. Вöзйыны Россия Федерациялöн субъектъясса государственнöй власьт законодательнöй (бöрйöм) органъяслы ошкыны Коми Республикаса Государственнöй Сöветлысь тайö законодательнöй водзмöстчöмсö. 

5. Индыны Россия Федерацияса Федеральнöй Собраниелöн Государственнöй Думаын федеральнöй оланпас бала видлалігöн Коми Республикаса Государственнöй Сöветöс официальнöй петкöдлысьöн Коми Республикалöн Государственнöй Сöветса Бюджет, вот да экономическöй политика комитетса веськöдлысь Белла Леонидовна Забровскаяöс.

6. Тайö Шуöмыс вынсялö сійöс примитан лунсянь.

Коми Республикалöн

Государственнöй Сöветса 

Веськöдлысь                                                                       М.Д. Истиховская

Сыктывкар

2007 вося февраль 21 лун

III-10/17 №

Пыртö
Коми Республикаса

Государственнöй Сöвет

Бала

ФЕДЕРАЛЬНÖЙ ОЛАНПАС

"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" 
Федеральнöй оланпасö вежсьöмъяс пыртöм йылысь
1 статья

Пыртны "Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" 1995 во ноябр 22 лунся 171-ФЗ №-а Федеральнöй оланпасö (Россия Федерацияса законодательство чукöр, 1995, 48 №, 4553 ст.; 1999, 2 №, 245 ст.; 2001, 53 №, 5022 ст.; 2002, 30 №, 3026 ст.; 3033 ст.; 2004, 45 №, 4377 ст.; 2005, 30 №, 3113 ст.; 2006, 31 №, 3433 ст.; 43 №, 4412 ст.; 2007, 1 №, 11 ст.) татшöм вежсьöмъяс:
1) 5 статьяын:

а) öкмысöд абзацын "алкоголя" кыв бöрын содтыны "да непищевöй спирта прöдукция торйöн вузалöм" кывъяс;
б) дасöд абзацын "алкоголя" кыв бöрын содтыны "да непищевöй спирта прöдукция торйöн вузалöм" кывъяс;
2) 6 статьяса 1 пунктö содтыны татшöм абзац:
"лöсьöдны лицензируйтан пöрадок да сетавны непищевöй спирта прöдукция торйöн вузалöм вылö лицензияяс, государствосянь пасйыны сетöм лицензияяс, дугöдлöм лицензияяс да бырöдöм лицензияяс."; 
3) 16 статьялöн 3 пунктса мöд абзац гижны тадзи:

"Гражданалöн уна йöза места да медöпаснöй места лыддьöг индыссьö меставывса асвеськöдлан органöн. На бердса мутасъяссö урчитöма меставывса асвеськöдлан органъясöн Россия Федерацияса субъектъясöн индöм пöрадок серти.";
4) 18 статьяын:

а) 1 пунктын "спирта прöдукция торйöн вузалöм" кывъяс водзын содтыны "пищевöй" кыв;
б) 2 пунктö содтыны татшöм абзац:

"непищевöй спирта прöдукция торйöн вузалöм.";

в) 8 пунктын "öкмысöд да дасöд абзацъясын" кывъяс вежны "öкмысöд – дас öтиöд абзацъясын" кывъясöн;

г) 10 пункт гижны тадзи:

"10. Алкоголя да непищевöй спирта прöдукция торйöн вузалöм вылö лицензия сетсьö Россия Федерацияса субъектъясöн наöн урчитöм пöрадок серти сöмын организацияяслы тайö Федеральнöй оланпаслöн положениеяссö арталöмöн. Алкоголя да непищевöй спирта прöдукция торйöн вузалöм лицензируйтöм кузя полномочиеяссö Россия Федерацияса субъект вермас сетны меставывса асвеськöдлан органъяслы тайö Федеральнöй оланпаслöн 7 статья серти. Алкоголя да (либö) непищевöй спирта прöдукция торйöн вузалöм вылö лицензия, мый сетöма Россия Федерацияса öти субъектöн, лоö вынаöн Россия Федерацияса мöд субъектлöн мутасын сэк, кор на костын эм лöсялана артмöдчöм.";
5) 19 статьяын:

а) 4 пунктын "алкоголя" кыв бöрын содтыны "да непищевöй спирта прöдукция торйöн вузалöм" кывъяс;

б) 6 пунктын "алкоголя" кыв бöрын содтыны "да непищевöй спирта прöдукция торйöн вузалöм" кывъяс;

в) 9 пунктö содтыны татшöм 4 подпункт:

"4) кор организациялы водзын сетöм лицензияыс бырöдсьö тайö Федеральнöй оланпаслöн 20 статьяса 3 пунктöн индöм подув серти – лицензия бырöдöм йылысь ёрдлöн решение вынсялан лунсянь куим во чöж.";
г) 18 пунктын "алкоголя" кыв бöрын содтыны "да непищевöй спирта прöдукция торйöн вузалöм" кывъяс.

2 статья

Тайö Федеральнöй оланпасыс вынсялö сійöс официальнöя йöзöдан лунсянь.

Россия Федерацияса Президент                                                      В. Путин

Москва, Кремль 

ГÖГÖРВОÖДАНА ГИЖÖД

"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" 
Федеральнöй оланпасö вежсьöмъяс пыртöм йылысь"

федеральнöй оланпас бала дорö
Тайö федеральнöй оланпас баласö лöсьöдöма сы могысь, медым лицензируйтны непищевöй спирта прöдукция торйöн вузалöм, пыртны непищевöй спирта прöдукция торйöн вузалöм лицензируйтан ног урчитöмсö да лицензияяс сетöмсö Россия Федерация субъектъясса государственнöй власьт органъяслöн полномочиеясö, паськöдны подувсö организацияяслысь водзын сетöм лицензияяс бырöдігöн лицензия сетöмын öткажитöм вылö да стöчмöдны алкоголя прöдукция торйöн вузалан юкöнын меставывса асвеськöдлан органъяслысь торъя полномочиеяс.

Олан тшупöд чинöмыс да ичöт доныс вайöдіс сэтчöдз, мый йöзыс 1990 волöн мöд джынсяньыс заводитöмöн фальсифицируйтöм алкоголя прöдукциякöд тшöтш кутісны ёна юны непищевöй спирта прöдукция.
Коми Республикаын йöзöн непищевöй спирта прöдукциясö алкоголь пыдди ёна юöмыс лёк боксянь тöдчö йöзлöн дзоньвидзалун вылö, вайöдö висьöмöдз да кулöмöдз. Социальнöй да экономическöй сяма мукöд вежсьöмсö он вермы донъявны, но лёк боксянь тöдчöмыс тыдалö.
Непищевöй спирта прöдукция торйöн вузалöмсö лицензируйтöмыс отсалас государствосянь веськöдлан мукöд меракöд öттшöтш видзöдны непищевöй спирта прöдукция торйöн вузалігöн законодательствоö кутчысьöм бöрся.

   "Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" 1995 во ноябр 22 лунся Федеральнöй оланпаслöн 16 статьяса 3 пункт серти (2005 во июль 21 лунся 102-ФЗ №-а Федеральнöй оланпаслöн редакцияын) оз позь торйöн вузавны дась прöдукцияын 15 прöчентысь унджык этилöвöй спирта алкоголя прöдукция гражданалöн уна йöза местаясын да медöпаснöй местаясын (сы лыдын вокзалъясын, аэропортъясын, метрополитен станцияясын, чукöрöн сёян-юан вузалан рынокын, военнöй объектъясын) да орчча мутасъясын, а сідзжö ларёкъясын, киоскъясын, палаткаясын, контейнеръясын, киысь, лотокъясысь, автомашинаяссянь, тайö прöдукция вузалöм вылö мукöд лöсявтöм местаясын. На бердса мутасъяссö урчитöны меставывса асвеськöдлан органъяс Россия Федерацияса субъектъясöн индöм пöрадок серти.
Но федеральнöй законодательствоöн медöпаснöй места да гражданалöн уна йöза места лыддьöг абу индöма, мый збыль вылас тайö кыв вежöртасъяссö оз öткодя гöгöрвоöдны.
Тайö оланпас балаыс вöзйö сетны меставывса асвеськöдлан органъяслы ас вöляысь асланыс мутасъясын индыны медöпаснöй места да гражданалöн уна йöза места лыддьöгсö.

Алкоголя прöдукция торйöн вузалöм кузя асшöр удж анализируйтöм висьталö сы йылысь, мый тайö уджын лицензия кутысьяс ёна торкалöны лицензионнöй корöмъяс да условиеяс.

Федеральнöй оланпаслöн индöм балаыс сетö лицензируйтысь органъяслы право öткажитны лицензия сетöмын налы, кодъяслысь водзын вöлі киритöма лицензиясö. Тайö нормаыс отсалас бурмöдны алкоголя да спирта прöдукция иналöм кузя уджын лицензия сетан пöрадоксö. 
"Этилöвöй спирт, алкоголя да

спирта прöдукция вöчöмöн да

вузалöмöн государствосянь

веськöдлöм йылысь"

Федеральнöй оланпасö
вежсьöмъяс пыртöм йылысь"

федеральнöй оланпас
бала дорö
содтöд

Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпасö вежсьöмъяс пыртöм йылысь" федеральнöй оланпас бала 

СЬÖМ ДА ЭКОНОМИКА БОКСЯНЬ ПОДУЛАЛÖМ

"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпасö вежсьöмъяс пыртöм йылысь" федеральнöй оланпас бала примитöм вылö федеральнöй бюджетысь, Россия Федерацияса субъектъяслöн бюджетъясысь да меставывса бюджетъясысь содтöд сьöм рöскод оз ковмы.

Коми Республикалöн

Государственнöй Сöветса

Веськöдлысь                                                                 М.Д. Истиховская

Федеральнöй оланпасö

федеральнöй оланпас 

"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпасö вежсьöмъяс пыртöм йылысь"  федеральнöй оланпас бала примитöмкöд йитöдын вынтöмöн лыддян, дугöдлан, содтан, вежан либö примитан федеральнöй законодательство акт

ЛЫДДЬÖГ

"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпасö вежсьöмъяс пыртöм йылысь" федеральнöй оланпас бала примитöм вöсна оз ковмы лыддьыны вынтöмöн, дугöдлыны, вежны, содтыны либö примитны федеральнöй законодательстволысь нормативнöй правовöй актъяс.

Коми Республикалöн

Государственнöй Сöветса

Веськöдлысь                                                                       М.Д. Истиховская

исп. Исакова

8 723 пас

